
UvoD

U ovom izvjeStaju o obrascima informiranja mladih o pandemiji COVID-19, fokusiramo se na znanja i
misljenja mladih o koronavirusu i pandemiji. Rije¢ je o tre¢em i posljednjem izvjestaju u sklopu istog projekta.!

Izvjestaj je zasnovan na nalazima anketiranja provedenog u maju i junu 2020. godine, te uvidima iz
sekundarnih izvora i intervjua sa Sest eksperata i prakticara u oblasti obrazovanja, medijske pismenosti,
komunikacija i psihologije. Anketiranje je provedeno na uzorku od 50 ispitanika do 30 godina,? a njegovi
rezultati dopunjeni su nalazima drugih istrazivanja provedenih uiizvan BiH, te interpretirani i analizirani na
osnovu znanstvenih saznanja i misljenja intervjuiranih ispitanika. Rezultati anketiranja nisu reprezentativni
za cijelu populaciju mladih u Bosni i Hercegovini (BiH), a daljnja istrazivanja potrebna su kako bi se dodatno
istrazile determinante informiranosti i stavova mladih o temama od javnog znacaja, poput pandemije
COVID-19.

U pocetnim dijelovima izvjestaja predstavljeni su nalazi istrazivanja o znanjima i misljenju mladih o
COVID-19, a u 4. poglavlju osvrnuli smo se na moguce psiholoske faktore koji odreduju ta znanja i misljenja
te eventualnu zainteresiranost za jednostrane, pa i manipulirane informacije i sklonost ka njihovom
prihvatanju. Na osnovu uvida o znanjima i misljenju ispitanika o pandemiji i sekundarnih izvora o psiholoskim
determinantama koristenja i razumijevanja medija medu mladima, ponudene su preporuke za unapredenje
medijskih praksi i kampanja informiranja u situacijama slicnim pandemiji, te preporuke za razvoj medijske i
informacijske pismenosti mladih u Sirem smislu.?

! Prvi je fokusiran na to kako mladi biraju i koriste medije i da li i kako provjeravaju tacnost informacija (Hodzié¢ 2020a), a drugi na
zainteresiranost mladih za informiranje o pandemiji (Hodzi¢ 2020Db).

2 Rijec je o prigodnom uzorku ispitanika razli¢itih demografskih karakteristika, ukljucujudi spol, dob, stepen i vrstu obrazovanja, radni
status i mjesto prebivalista. Uzorak obuhvata 72% ispitanika iz Federacije BiH i 28% iz Republike Srpske; najvise onih izmedu 18 i
25 godina (76%) i studenata (52%), dok je manje ucenika, zaposlenih i nezaposlenih. Vise o uzorku u aneksu prethodnog izvjestaja
(Hodzi¢ 2020a).

3 Preporuke dopunjuju i donekle se preklapaju sa onima iz prethodna dva izvjestaja, koje su, medutim, proizasle iz uvida u to kako
mladi biraju i koriste medije i koliko i za koje informacije o pandemiji su zainteresirani.

1. PRIJENOS, SIMPTOMI, SMRTNOST | SPRECAVANUJE SIRENJA
KORONAVIRUSA

Kroz upitnik smo nastojali istraziti znanje i misljenja mladih o prevenciji, simptomima, prijenosu virusa
i smrtnosti od COVID-19. Medu anketiranim ispitanicima (N = 50) najviSe je onih koji su ta¢no odgovorili na
pitanja o Sirenju i prevenciji COVID-19 (tabela 1). Pritom je, npr., 82% ispitanika ta¢no odgovorilo da se virus
moze prenijeti sa osoba koje ne pokazuju simptome bolesti (tvrdnja 5, tabela 1), a 76% njih da se virus ne moze
prenijeti s kuénih ljubimaca na ¢ovjeka (tvrdnja 6, tabela 1).

Medutim, rezultati upitnika ukazuju na znacajan nivo pogresnih znanja ili misljenja o prijenosu novog
koronavirusa i o prevenciji. Preciznije, u pitanjima o nacinu prijenosa i efikasnosti fizicke distance u
sprecavanju prijenosa virusa izmedu treéine i Cetvrtine ispitanika odgovorilo je sa “ne znam” ili su oznadili
pogresan odgovor (tabela 1, tvrdnje 11 2).

Tabela I. Tvrdnje o prijenosu, prevenciji, simptomima i smrtnosti virusa

Tvrdnja*

S
]

Ne Neznam Bezodgovora

-

Neke tvrdnje su formulirane kao ta¢ne a druge kao pogresne tvrdnje, i to na osnovu informacija iz zvani¢nih izvora (prije svega web-
stranice Svjetske zdravstvene organizacije - SZO) dostupnih pocetkom maja 2020.

@

Ovdje je odgovor “ne” smatran ta¢nim, §to je zasnovano na podacima SZO da manje od 3 do 4% oboljelih (prema nekim procjenama
ne vise od 1%) umire od COVID-19 (“Q&A: Influenza and COVID-19 - similarities and differences” 17. mart 2020, https://www.who.
int/emergencies/diseases/novel-coronavirus-2019/question-and-answers-hub/q-a-detail /q-a-similarities-and-differences-covid-
19-and-influenza, vidjetii “Estimating mortality from COVID-19”, 4. august 2020, https://www.who.int/news-room/commentaries/
detail /estimating-mortality-from-covid-19). Tvrdnja u upitniku se odnosila na stepen smrtnosti svih oboljelih, a ne na stepen
smrtnosti medu potvrdenim slu¢ajevima; buduéi da to nije eksplicitno naglaseno u samoj tvrdnji, rezultate u ovom dijelu treba uzeti
sa rezervom. Pored toga, tacna stopa smrtnosti ne moze biti izracunata jer nije poznat ukupan broj oboljelih/umrlih od COVID-19,
pa su oni koji su odgovorili sa “ne znam” u strogom smislu dali najta¢niji odgovor.

7

Posebno zabrinjavajuéi je nalaz gdje 8% ispitanika (N = 50) smatra da se virus ne prenosi dominantno
kaplji¢nim putem (dodatnih 18% ispitanika ne zna da li se virus najcesce prenosi na taj nacin), a 14% ispitanika
smatra da fizi¢ka distanca nije efikasan nacin sprecavanja Sirenja virusa (dodatno, 14% ispitanika ne znadali je
fizicka distanca efikasna prevencija, a jedan ispitanik nije dao odgovor na to pitanje).

Jos je visi procenat onih koji neadekvatno odgovaraju na pitanja o brzini Sirenja i smrtnosti oboljelih. Tako
60% ispitanika navodi da ne zna ili pogresno odgovara sa “ne” na tvrdnju da se virus $iri brze i da je smrtonosniji
od obi¢ne gripe (tvrdnja 3), dok 58% ispitanika navodi da ne zna ili pogresno odgovara sa “da” na tvrdnju da je
smrtnost vi$a od 5% oboljelih (tvrdnja 4).¢ Cak 76% ispitanika pogre$no odgovara, odgovara sa “ne znam” ili ne
daje odgovor na pitanje da li mladi mogu imati teze simptome bolesti (tvrdnja 7, tabela 1).

Nadalje, ¢ak 54% ispitanika smatra da u sluc¢aju pojave simptoma COVID-19 hitno treba posjetiti
porodic¢nog ljekara (tvrdnja 8, tabela 1).

Takvi rezultati upuc¢uju na zabrinjavaju¢u sklonost znacajnog dijela mladih ka ponasanju koje moze
ukljuciti direktne rizike po javno zdravstvo. Dakle, viSe od Cetvrtine ispitanika ne zna ili ne smatra da je
fizicka distanca efikasan nacin sprecavanja Sirenja virusa, kao i kojim putem se virus najcesce prenosi, pa je
i manja vjerovatnodéa da ¢e se pridrzavati propisanih mjera za sprecavanje prijenosa virusa. Vise od polovine
ispitanika nadalje smatra da hitno treba posjetiti ljekara u slucaju da osjete neke od simptoma COVID-19, sto
je u suprotnosti s preporukama medunarodnih i domacih zdravstvenih institucija, prema kojima je potrebno
telefonski kontaktirati ljekara prije eventualne posjete,” a kako bi se optimiziralo koristenje zdravstvenih
usluga i sprijecilo daljnje Sirenje virusa.

° Rezultate u vezi sa ovom tvrdnjom treba uzeti sa rezervom, vidjeti fusnotu 5.
7 Preporuke Svjetske zdravstvene organizacije “Coronavirus disease (COVID-19) advice for the public” dostupne su na: https://www.
who.int/emergencies/diseases/novel-coronavirus-2019/advice-for-public.

2. MJERE VLASTI | POSLJEDICE PANDEMIJE

Manji dio upitnika odnosio se na informiranost mladih o ekoloskim posljedicama pandemije (tvrdnja 2,
tabela 2) i mjerama vlasti sa ciljem saniranja ekonomskih posljedica pandemije (tvrdnja 1, tabela 2). Dok je
dalje i dublje ispitivanje znanja mladih o ovim i sli¢nim pitanjima izvan kapaciteta ovog istrazivanja, pomocu
ova dva pitanja nastojali smo dijelom istraziti koliko su mladi informirani ne samo o epidemioloskim vec¢ i o
§irim drustvenim pitanjima tokom pandemije. Informiranje o ovakvim i sli¢cnim pitanjima od nesumnjivog
javnog znacaja shvatamo kao preduslov moguceg politickog angazmana mladih u svrhu razvoja boljih javnih
politika (ekonomskih, ekoloskih i drugih).

Rezultati upitnika pokazuju da cak 46% ispitanika ne daje tacan odgovor na tvrdnju da su na razli¢itim
nivoima vlasti osnovani fondovi za pomoc¢ privrednicima®, ali su vise upoznati s ¢injenicom da je kvalitet zraka
poboljsan u nekim dijelovima svijeta (84% ispitanika odgovara sa “da” na tu tvrdnju) (tabela 2).

Tabela 2. Tvrdnje o mjerama viasti i posljedicama pandemije

Tvrdnja Da Ne Neznam Bez odgovora

1. Razliciti nivoi vlasti su tokom pandemije osnovali

s . 27 8 15 -
fondove za pomo¢ privredi

2. Zbog mjera sprecavanja Sirenja virusa, kvalitet zraka je
poboljsan u nekim dijelovima svijeta

Prema tome, nalazi upitnika sugeriraju da je informiranost mladih o ovim pitanjima ogranicena.
Sekundarni izvori takoder sugeriraju da su medijski izvjestaji o ovim pitanjima ukljucivali senzacionalisticke
tvrdnje (poput pretjeranih konstatacija o poboljsanju kvaliteta zraka),” sto je moglo uticati na ogranicenu
informiranost mladih.

®

Tokom pandemije doneseni su razlic¢iti zakoni, odluke i zakljuéci vezani za ublazavanje ekonomskih posljedicaipomoé privrednicima,
na razli¢itim administrativnim nivoima (vidjeti Deloitte, 2020: 23-32). Mnogi su pomo¢ ocijenili zakasnjelom i/ili nedovoljnom
(vidjeti, npr., tekst Mirne Sadikovié¢ i Gojka Veselinovi¢a “Mjere popustaju a nervoza ostaje: BiH bez strategije za pomo¢ privredi”,
Radio Slobodna Evropa, juni 2020, dostupno na: https://www.slobodnaevropa.org/a/bih-mmf-ekonomija/30653041.html), a na¢in
raspodjele obiljezen je kontroverzama (vidjeti, npr., tekst Ivana Katavic¢a i Aide Pugum “Greske ili namjere pri raspodjeli pomo¢i
u Federaciji BiH”, Radio Slobodna Evropa, april 2020, dostupno na: https://www.slobodnaevropa.org/a/federacija-bih-kantoni-
opstine-korona-virus/30535134.html), ali tvrdnja u upitniku (tabela 2) nije zahtijevala vrednovanje mjera pomo¢i.

Vidjeti analizu Samira Lemesa “Pandemija COVID-19 i zastita okolisa”
bs/mediametar/pandemija-covid-19-i-zastita-okolisa.

©

, objavljenu 22. 4. 2020, dostupno na: https://www.media.ba/

3. OBMANJUJUCE TVRDNJE | TEORIJE ZAVJERE

U BiH i na globalnoj razini tokom pandemije kruze brojne i najrazlicitije pogresne informacije, lazne vijesti
iteorije zavjere o pandemiji COVID-19. Neke od tih informacija promoviraju uvjerenje da je novi koronavirus
izmisljen ili namjerno proizveden, pri ¢emu su navodni krivci Kina, Sjedinjene Americke Drzave (dalje u
tekstu SAD) ili druge svjetske sile, Bill Gates i telekomunikacijske kompanije ili farmaceutska industrija, a
navodni cilj su politicke i/ili ekonomske dobiti, kao i uvodenje novih mjera nadzora i kontrole nad gradanima.®
Pogresne ili manipulirane informacije ticu se najrazlicitijih aspekata pandemije, od porijekla virusa, preko
prijenosa i kontrole, do tretmana i lijeka, a, prema nekim podacima, na globalnom nivou neke od njih su
direktno uzrokovale pogubno ponasanje i smrt barem 800 osoba (Islam et al., 2020: 5).

U nasem istrazivanju tri su tvrdnje upucivale na neke od dezinformacija i teorija zavjere (tabela 3).

Tabela 3. Obmanjujuce tvrdnje i teorije zavjere

m-

1. Dokazano je da postoji efikasan lijek protiv COVID-19 (hlorokin ili drugi) 6

2. Koronavirus je namjerno proizveden za neciju korist

3. Prave informacije o koronavirusu i pandemiji se kriju od javnosti

Rezultati upucuju na to da medu mladima postoji visok stepen upitnih znanja/misljenja o pandemiji, sto
moze dijelom biti rezultat slabe ili pogresne informiranosti o pandemiji, ali i zainteresiranosti za neprovjerene
i manipulirane informacije i teorije zavjere i sklonosti ka njihovom prihvatanju.

Preciznije, ¢ak 54% ispitanika vjeruje da se prave informacije o koronavirusu i pandemiji kriju od javnosti
(dodatnih 30% odgovara sa “ne znam”), §to ukazuje na rasireno nepovjerenje mladih prema informacijama
koje daju zvanic¢ne institucije i koje prenose mediji. Dodatno, 28% ispitanika smatra da je koronavirus
namjerno proizveden za neciju korist (dodatnih 38% odgovara sa “ne znam”) (tabela 3), sto ukazuje na to da

10 Vidjeti, npr., tekst Radovana Bogojevic¢a “Teorije zavjere i losa nauka”, objavljen 21. jula 2020, dostupno na: https://media.ba/bs/
magazin-novinarstvo/teorije-zavjere-i-losa-nauka, a takoder i tekst Tijane Cvjeti¢anin, “Fact-checking in the Balkans: While the Sky
is Falling”, objavljen 8. augusta 2020, dostupno na: https://medium.com/@DigiComNet/fact-checking-in-the-balkans-while-the-
sky-is-falling-4beca5423483.

znacajan dio mladih vjeruje u konspiracijske interpretacije pandemije. Takoder, 12% ispitanika pogresno
smatra da je dokazano kako postoji efikasan lijek protiv COVID-19, dok ¢ak 58% ispitanika odgovara sa “ne
znam” na tu tvrdnju. Ovakvi rezultati sugeriraju da ée znacajan dio mladih, ne poznajudi ili dovodedi u pitanje
znanstveno utvrdene cinjenice i zvani¢ne informacije o COVID-19, vjerovatno biti skloniji ponasanju koje
ukljucuje zdravstvene rizike. Dodatno, snazna skepsa prema zvani¢nim informacijama medu mladima moze
narusiti njihovu informiranost o pitanjima od javnog znacaja i ograniciti efekte dobrih komunikacijskih
intervencija (kampanja informiranja, dobrih medijskih praksi).

4. ODREDNICE INFORMIRANOSTI | MISLJENJA MLADIH: PSIHOLOSKI
FAKTORI

U nasoj anketi znacajan broj odgovora na pitanja o pandemiji COVID-19 bio je netacan ili mladi nisu mogli
dati odgovor. Tako na tri tvrdnje iz upitnika vise od Cetvrtine ispitanika odgovara netacno ili sa “ne znam”, a
jos na oko polovinu tvrdnji (7" od ukupno 13) vise od 50% ispitanika daje netacan odgovor ili odgovara sa “ne
znam”. U ovom poglavlju osvrnut ¢emo se na moguce psiholoske faktore koji odreduju takav zabrinjavajuci
nedostatak znanja i upitna misljenja o pandemiji COVID-19 medu mladima. Na identificiranim psiholoskim
faktorima su prvenstveno zasnovane preporuke za budué¢e komunikacijske i edukacijske intervencije sa ciljem
poboljsanja informiranosti mladih, date na kraju izvjestaja.

Jedan od psiholoskih faktora koji moze doprinijeti tako ogranicenoj informiranosti mladih je sklonost ka
komunikaciji unutar zatvorenih mreZza kontakata, tzv. “filter mjehura” (Pariser 2011), “informacijskih
¢ahura” ili “eho komora” (Sunstein 2007), koja moze odrediti selektivno izlaganje, prihvatanje i poznavanje
informacija. Takvi obrasci informiranja u skladu su s teorijom kognitivne disonance (Festinger 1957;
Knobloch-Westerwick i Kleinman 2011), prema kojoj postoji sklonost ljudskih bi¢a ka sadrzajima koji potvrduju
njihove stavove. Sklonost ka odrzavanju kognitivnog i emocionalnog balansa kroz selektivno izlaganje takvim,
konsonantnim, sadrzajima potvrdena je nizom empirijskih studija, posebno u vezi s politi¢ckim informacijama
(Knobloch-Westerwick i Kleinman 2011; Marks et al. 2019), premda neki autori isti¢u da su u savremenom
komunikacijskom okruzenju ve¢e mogucnosti za izlaganje razlic¢itim gledistima nego ikada ranije (Clark i Van
Slyke 2010; Marchi 2012) i da selektivno izbjegavanje sadrzaja koji su u suprotnosti sa vlastitim stavovima
nije dominantan obrazac ponasanja (Nelson i Webster 2017; Garrett 2017; Jang 2014). Ipak, ljudska bica ée
prije prihvatiti informacije i stavove koji su u skladu sa njihovim postojec¢im gledistima, ¢ak i ako su izlozZeni
informacijama koje ih uvjerljivo pobijaju (Lewandowski et al. 2012). Neki autori smatraju da upravo izloZenost
suprotstavljenim stavovima dodatno aktivira mehanizme odbrane i povecava polarizaciju javnosti (Bail et
al. 2018). Preciznije, pojedinac koji je izloZen sadrzajima koji su u suprotnosti sa njegovim vlastitim stavovima
aktivno ¢e nastojati reducirati nelagodu i negativne afekte koje izazivaju disonantni sadrzaji (Harmon-Jones
2000; Garrett, Carnahan i Lynch 2013), izmedu ostalog, i traganjem za kontraargumentima.

Dio razloga za ogranicena znanja mladih u BiH o COVID-19 moze biti i u vrsti sadrzaja koji su dominantni
u online komunikaciji i koje javnost opéenito i mladi posebno favoriziraju. Tako pogresna znanja i misljenja
mladih mogu biti u vezi s favoriziranjem polarizirane retorike, kontroverznih, novih, iznenadujuéih
i sadrzaja sa emocionalnim i moralnim tonom (Scheufele i Krause 2019; Vosoughi, Roy i Aral 2018;
Brady et al. 2018). Istrazivanja provedena izvan BiH pokazuju da je, npr., na Twitteru veca vjerovatnoéa

n Rezultate za jednu od tvrdnji, medutim, treba uzeti sa rezervom. Vidjeti fusnotu 5.

da ¢e korisnici podijeliti price koje su lazne i izazivaju strah, odvratnost i iznenadenje (Vasoughi, Roy i Aral
2018), te sadrze vise rijeci koje odrazavaju emocije i moralne stavove (Brady et al. 2018). Istrazivanja takoder
potvrduju popularnost sadrzaja koji ukljuc¢uju pogresne informacije o pandemiji COVID-19. Tako Oi-Yee Li
et al. (2020: 1) zakljucuju da preko jedne cetvrtine najgledanijih videa na YouTubeu o COVID-19 ukljucuju
obmanjujuce informacije, dosezuéi milione gledatelja Sirom svijeta. Neki izvori sugeriraju da se na Twitteru i
drugim platformama pogresne i validne informacije o COVID-19 §ire na sli¢an nacin (Cinelli, Quattrociocchi,
Galeazzi et al. 2020), dok Dutta et al. (2020) pronalaze da nema znacajnih razlika u preferencijama korisnika
(odnosno koristenju “like” i “dislike” opcije) izmedu informativnih i obmanjujucéih sadrzaja o COVID-19 na
YouTubeu. Ilustrativan primjer popularnosti konspiracijskih sadrzaja iz BiH odnosi se na video o pandemiji
COVID-19 objavljen na privatnom Facebook profilu koji je samo u periodu izmedu 17. i 22. aprila imao pola
miliona pregleda.'

Nadalje, dio razloga za upitna znanjaivjerovanja mladih o pandemiji medu uc¢esnicima anketiranja mozemo
traziti u afektivnim stanjima' i razvojnim faktorima. Tako kod tinejdzera i ranih adolescenata mozemo
ocekivati impulsivne i rizi¢ne izbore u koristenju (i distribuciji) medijskih i sadrzaja, prije svega zato $to kod
njih jos uvijek nije sazrio prefortalni korteks, koji kontrolira inhibicije (Len-Riosa et al. 2016). Koristenje
medija moze biti motivirano, npr., potrebom za izbjegavanjem dosade, zabavom i drustvenom interakcijom
(Haunstrup Christensen i Rommes 2019: 88) ali i za regulacijom emocija (Gamez- Guadix 2014), posebno kod
adolescenata (Erreygers et al. 2017: 19-20; Leung 2007).** Afektivna stanja mogu uticati i na percepciju i
prihvatanje informacija, te konac¢no na ta¢nost stavova (Scheufele i Krause 2019; Weeks 2015; Taddicken
i Wolff 2020). U tom svjetlu, slaba informiranost mladih u BiH o pandemiji vjerovatno je dijelom proizasla iz
toga Sto njihovo koristenje medija nije nuzno motivirano namjerom za dobrim informiranjem?® i sto njihova
emocionalna stanja snazno uti¢u na dozivljaj informacija. Jedan od intervjuiranih eksperata takoder istice da
utvrdivanje i usvajanje istinitih informacija nije prioritet za mlade.'

Rezultati naseg anketiranja nadalje upucuju na zabrinjavajuéi procent mladih koji vjeruju u neke od teorija
zavjere. Sekundarni izvori potvrduju rasirenost vjerovanja u teorije zavjere (Scheufele i Krause 2018:
7663),”1to ne nuzno kao rezultata lo$e informiranosti ili politickog ekstremizma, ve¢ tendencije koja obuhvata

12 Vidjetianalizuvideanaweb-stranici Raskrinkavanje, “Erna Selimovi¢: Internetskasenzacijabezijedne ta¢ne tvrdnje o koronavirusu”,
objavljenu 18. 4. 2020, dostupno na: https://raskrinkavanje.ba/analiza/erna-selimovic-internetska-senzacija-bez-ijedne-tacne-
tvrdnje-o-koronavirusu. U trenutku pisanja ovog izvjestaja, tj. krajem augusta 2020, video je jos uvijek dostupan na Facebooku, ali je
oznacen kao lazni sadrzaj, §to je rezultat saradnje Facebooka i organizacije faktograf.hr.

1 Vise o razumijevanju afekata u medijskim studijama vidjeti u Papacharissi 2014; Liinenborg i Maier 2018.

" Vise o rizicima od ovisnosti mladih o internetu u BiH vidjeti u Tomczyk i Selmanagi¢-Lizde 2018.

15 Mogude je da je to jedan od razloga zasto dominantno koriste online izvore za informiranje iako viSe povjerenja izrazavaju prema
tradicionalnim medijima (Trnini¢ 2018).

1o Srdan Puhalo, intervju obavljen 7. 8. 2020.

7 Teorije zavjere ovdje definiramo kao neutemeljeno tumacenja fenomena i dogadaja na nacin da se odredena grupa krivi da djeluje
smisljeno protiv opéeg interesa a za vlastite interese.


https://raskrinkavanje.ba/analiza/erna-selimovic-internetska-senzacija-bez-ijedne-tacne-tvrdnje-o-koronavirusu
https://raskrinkavanje.ba/analiza/erna-selimovic-internetska-senzacija-bez-ijedne-tacne-tvrdnje-o-koronavirusu

“Citav ideoloski spektrum” (Olivier i Wood 2015 u: Scheufele i Krause 2018: 7663). Vjerovanje u teorije zavjere
pritom proizlazi iz razlicitih potreba: epistemickih (potreba za razumijevanjem okoline), egzistencijalnih
(potreba za sigurnoscu i kontroliranjem okoline) i socijalnih (odrzavanje pozitivne slike o sebi i grupi kojoj
pripadamo).’® Studije iz SAD-a tako pokazuju da oko 10% mladih izmedu 11 i 18 godina pokazuje visok nivo
povjerenja u sadrzaje obmanjuju¢ih web-stranica (Flanaging i Metzger 2010: 107). U kontekstu pandemije
COVID-19, jedna studija pokazuje da je veca vjerovatnoca da ¢e u teorije o tome da je pandemija COVID-19
izmisljena vjerovati ispitanici koji su manje spremni za pazljivo, naporno i reflektivnho promisljanje (Stanley
et al. 2020). Nadalje, sklonost ka prihvatanju teorija zavjere i laznih informacija moze biti povezana sa slabim
medijskim kompetencijama i sklonos¢u ka kontroverznim sadrzajima. Tako je u nedavnom istrazivanju
znacajan dio studenata promijenio vlastite stavove u korist laznih sadrzaja o klimatskim promjenama
(Taddicken i Wolff 2020: 213-214). Kod studenata kod kojih je ta promjena bila stabilna i nakon $to im je data
mogucénost dodatne pretrage nainternetu autori su uo¢ili prisustvo osjeéaja frustriranosti i bespomoénosti
(usljed nesposobnosti da se nose s kognitivnom distancom i nerazvijene medijske pismenosti), kao i to da takve
pojedince generalno privlace iznenadujuée informacije i alternativna gledista (Taddicken i Wolff 2020:
214). Sa druge strane, studenti koji su vjerovali da je lazne informacije lako pobiti (tj., koji su se oslanjali na
vlastite kompetencije medijske i informacijske pismenosti) bili su motivirani da tragaju za kontraargumentima
i odbace netacne vijesti.

Prema uvidima iz intervjua, u kontekstu pandemije COVID-19, negiranje, racionalizacija i vjerovanje u
teorije zavjere mogu biti odbrambeni mehanizmi koje aktivira prezasi¢enost ¢esto nejasnim, kompleksnim,
negativnim i zastrasujuéim informacijama.'” Jedan od intervjuiranih eksperata nadalje smatra da su to
mehanizmi koji su narocito karakteristi¢ni za bosanskohercegovacku kulturu.® Preciznije, iako je rije¢ o
globalnom fenomenu koji izaziva zabrinutost, negiranje ¢injenica i vjerovanje u teorije zavjere posebno su
ocekivani u duboko polariziranim drustvima poput BiH.*!

Dio razloga za to $to je znacajan dio anketiranih neta¢no odgovorio na pitanja o COVID-19 vjerovatno je
vezan za slabo znanje o znanstvenim metodama i konceptima (kao $to su vjerovatnoca, eksperimenti itd.)
ali i upitna uvjerenja u to kako se moze doé¢i do pouzdanih znanja (Scheufele i Krause 2018). Ta uvjerenja,
koja Scheufele i Krause (2018: 7663) nazivaju “epistemoloskim vjerovanjima”, razlicita su, naprimjer, izmedu
pojedinaca koji se vise oslanjaju na intuiciju u formiranju stavova (koji su istovremeno skloniji vjerovanju
u teorije zavjere) i onih koji vjeruju da samo empirijski dokazi potvrduju istinitost odredenih tvrdnji (koji
pokazuju tendenciju neprihvatanja teorija zavjere). Tokom pandemije komunicirani su slozeni znanstveni

18 Vise informacija o svakoj od grupa potreba vidjeti u Douglas et al. 2017.
19 Hana Sokolovié, novinarka i psihologinja, intervju obavljen 30. 7. 2020.
20 Srdan Puhalo, psiholog i bloger, intervju obavljen 7. 8. 2020.

2 Vidjeti, npr., tekst Davida Rohdea “Conspiracy Theories, Denial, and the Coronavirus”, objavljen 18. 7. 2020, dostupno na: https://
www.newyorker.com/news/daily-comment/conspiracy-theories-denial-and-the-coronavirus?fbclid=IwAR3N3J_IaIKTxY5i-
TQbjoaGkdomCL8ct6g7Qm-3sTDa4MYo8TzcCAdEX]1E.

koncepti i podaci, kao i stavovi znanstvene zajednice o koronavirusu, koji su se mijenjali i ukljucivali suprotna
misljenja, sto je dodatno otezalo informiranje.??

Dodatno na losu informiranost mladih o pandemiji moze uticati i samo obilje informacija i izvora,
ukljucujudi i one koje Sire dezinformacije, zbog kojih je potrebno sve viSe znanja i truda da se dode
do pouzdanih informacija.*® U kontekstu COVID-19, izazov je bio tim vedéi jer nije bilo lako razlikovati
pretpostavke od utvrdenih c¢injenica. Svi intervjuirani eksperti slazu se s tim da mladima u BiH nedostaje
sistematski odgoj i obrazovanje koje bi omogucdilo razvoj vjestina koje bi im olaksale takve napore.

Na kraju, informiranost mladih tokom pandemije odreduje i kvalitet medijskog izvjeStavanja i
komunikacijskih praksi javnog sektora. Ta pitanja nisu u fokusu ovog izvjestaja, ali neki od ispitanika isticu
da informiranje mladih o pandemiji nije bilo medu prioritetima medija i javnih institucija.?* Komunikacija
vlasti i javnih zdravstvenih institucija u BiH ukljucivala je nekonzistentne i oprec¢ne informacije, $to je moglo
negativno uticati na informiranost o pandemiji.>> Novinari se tokom pandemije suocavaju sa dodatnim
izazovima usljed novosti virusa i nedostatka znanstvenih znanja o virusu i pandemiji, sto je, uz hronic¢ni
nedostatak kapaciteta za izvjestavanje o specijaliziranim temama (kakvo je javno zdravstvo), nedostatka
sadrzaja namijenjenih pojedinim segmentima drustva (poput mladih),> ali i slabog povjerenja u medije
opcenito? vjerovatno takoder negativno uticalo na informiranost mladih o pandemiji.?®

Vidjeti viSe o otpornosti postojecih stavova cak i kada je nedvosmisleno dokazano da su zasnovani na pogresnim informacijama u

Lewandowski et al. 2012.

Vanja Ibrahimbegovi¢ Tihak, ekspertica za medijsku pismenost, intervju obavljen 25. 6. 2020.

2 Hana Sokolovié, novinarka i diplomirana psihologinja, intervju obavljen 30. 7. 2020.

% Vidjeti tekstove Sladana Tomi¢a “Komuniciranje kriznih §tabova: Suzen prostor za novinarska pitanja”, objavljen 23. aprila 2020.
i “Neuskladene informacije o COVID-19”, objavljen 10. 8. 2020, dostupni na https://www.media.ba/bs/magazin-novinarstvo/
komuniciranje-kriznih-stabova-suzen-prostor-za-novinarska-pitanja i https://www.media.ba/bs/magazin-novinarstvo/
neuskladene-informacije-o-covid-19-novinari-krive-vlasti. Neki predstavnici medija iz sli¢nog razloga kritikuju i komunikaciju
Svjetske zdravstvene organizacije, vise u Bogdanovi¢ et al. 2020.

26 Vidjeti izvjestaj Regulatorne agencije za komunikacije 2019.

Vidjeti Hodzi¢ 2020a, za globalne trendove nepovjerenja prema medijima vidjeti tekst “Zasto ljudi ne vjeruju medijima?” Radovana

Blagojevica, objavljen 25. augusta 2020, dostupan na: https://media.ba/bs/magazin-novinarstvo/zasto-ljudi-ne-vjeruju-medijima.

28 Onedostatku medijske pismenostiiinteresovanjamladih u BiH zavijesti, koji takoder vjerovatno ogranic¢avaju njihovu informiranost,

vidjeti vise u prethodnim izvjestajima (Hodzi¢ 2020ai2020Db).


https://www.newyorker.com/news/daily-comment/conspiracy-theories-denial-and-the-coronavirus?fbclid=IwAR3N3J_IaIKTxY5i-TQbjoaGkd6mCL8ct6g7Qm-3sTDa4MYo8TzcCdEXj1E
https://www.newyorker.com/news/daily-comment/conspiracy-theories-denial-and-the-coronavirus?fbclid=IwAR3N3J_IaIKTxY5i-TQbjoaGkd6mCL8ct6g7Qm-3sTDa4MYo8TzcCdEXj1E
https://www.newyorker.com/news/daily-comment/conspiracy-theories-denial-and-the-coronavirus?fbclid=IwAR3N3J_IaIKTxY5i-TQbjoaGkd6mCL8ct6g7Qm-3sTDa4MYo8TzcCdEXj1E
https://www.media.ba/bs/magazin-novinarstvo/komuniciranje-kriznih-stabova-suzen-prostor-za-novinarska-pitanja
https://www.media.ba/bs/magazin-novinarstvo/komuniciranje-kriznih-stabova-suzen-prostor-za-novinarska-pitanja
https://www.media.ba/bs/magazin-novinarstvo/neuskladene-informacije-o-covid-19-novinari-krive-vlasti
https://www.media.ba/bs/magazin-novinarstvo/neuskladene-informacije-o-covid-19-novinari-krive-vlasti
https://media.ba/bs/magazin-novinarstvo/zasto-ljudi-ne-vjeruju-medijima

5. ZAKLJUCCI | PREPORUKE

Rezultati istrazivanja pokazuju da medu mladima postoji visok stepen pogresnih znanja i misljenja
o koronavirusu i pandemiji i nepovjerenja u zvani¢ne informacije o pandemiji. Tako izmedu cetvrtine i
tredine ispitanika nije dalo tacan odgovor na neka od pitanja o Sirenju i prevenciji Sirenja virusa. Narocito
su porazavajudi nalazi koji pokazuju da, u suprotnosti sa zdravstvenim preporukama, 54% ispitanika smatra
da u slucaju pojave simptoma koronavirusa hitno treba posjetiti porodi¢nog ljekara. Slicno tome, vise od
trecine ispitanika nije adekvatno odgovorilo na pitanja o ekoloskim posljedicama pandemije i ekonomskim
mjerama vlasti. Rezultati anketiranja dodatno ukazuju na zabrinjavajuce vjerovanje u tvrdnje koje spadaju u
sferu dezinformacija i teorija zavjere, sa skoro trec¢inom ispitanika koja smatra da je koronavirus namjerno
proizveden, a vise od polovine njih vjeruje da se prave informacije o pandemiji i virusu kriju od javnosti.

Ovi nalazi, prema tome, upucuju na to da je znacajan dio mladih slabo informiran i/ili ima upitna misljenja
o pandemiji, te da nije ispunjen osnovni preduslov za njihovo ponasanje u skladu s propisanim mjerama, ali i
za eventualni angazman u razvoju progresivnih javnih politika.

Dok dio razloga za nedostatak znanja mladih moze biti u slaboj dostupnosti kvalitetnih informacija, u
ovom izvjestaju predstavili smo neke od brojnih psiholoskih faktora koji mogu odrediti informiranost mladih
o pandemiji COVID-19, ali i drugim zdravstvenim i nau¢nim pitanjima. Medu tim faktorima su tendencija
ka usvajanju informacija koje su u skladu sa vlastitim stavovima, sklonost ka kontroverznim i sadrzajima sa
snaznom emocionalnom komponentom, upitna vjerovanja o nacinu na koji mozemo do¢i do adekvatnih
znanja i sklonost ka kontroverznim sadrzajima i teorijama zavjere.

Za dugorocno i konzistentno poboljsanje informiranosti gradana o javnom zdravstvu i drugim pitanjima
od javnog interesa neophodne su sistemske i strukturalne promjene u obrazovnom sistemu i medijskim
politikama. U svjetlu identificiranih psiholoskih faktora koji mogu ograniciti informiranost mladih o
pandemiji COVID-19 i drugim pitanjima od javnog znacaja, potrebne su intervencije kroz:

¢ Edukacijske programe; tako, naprimjer, educiranje mladih o spomenutim psiholoskim mehanizmima
moze pomodi u razvoju dobrih praksi koriStenja medija i razumijevanja medijskih sadrzaja. Razvoj
sklonosti ka pazljivom i kritickom promisljanju mozZe povecati otpornost ka manipuliranim
informacijama. Jacanje medijske pismenosti mladih u okviru formalnog i neformalnog obrazovanja,
ukljuc¢ujudi i jacanje pouzdanja u vlastite medijske kompetencije (u skladu sa nalazima Taddicken
i Wolf 2020), moze dugoro¢no doprinijeti informiranosti mladih. Sli¢cno tome, potrebno je jacati
razumijevanje znanstvenih koncepata (poput eksperimentalnih istrazivanja, vjerovatnosti itd.) i
svijesti o pouzdanim naéinima utvrdivanja ¢éinjenica. Na taj nacin bi se jacala otpornost mladih ka
manipuliranim sadrzajima i svijest o vaznosti dobrog informiranja.

¢ Kampanje informiranja; tako, naprimjer, otpornost prema promjeni stavova govori u prilog
tome da kampanje informiranja moraju biti dugorocne, konzistentne i koordinirane izmedu svih
relevantnih institucija vlasti i javnih zdravstvenih institucija na svim administrativhim nivoima.*
Koristenje najrazlicitijih online i tradicionalnih medijskih platformi moze povecati domet kampanja
(omogucavajudi vedi prodor u zatvorene mreze kontakata).

¢ Medijsku produkciju; tako neki od intervjuiranih eksperata preporucuju ukljucivanje perspektiva i
glasova mladih i djece i kreiranje interaktivnih sadrzaja, poput kvizova o temama kao $to je pandemija
COVID-19. Sadrzaji o pandemiji koji ukljucuju emocionalne i moralne sadrzaje, kakve medijski
korisnici Cesto favoriziraju, mogu takoder doprinijeti informiranosti (sve dok relevantnost sadrzaja
nije narusena). Finansijska podrska javnog sektora i medunarodnih donatora moze doprinijeti takvim
medijskim praksama.

U odgovoru na pogresne informacije, dezinformacije i teorije zavjere, institucije vlasti*® ali i mediji
bi trebali: a) konzistentno, jasno i sazeto komunicirati ta¢ne informacije (umjesto direktnog referiranja
na mitove/dezinformacije); b) upozoriti publiku na to da slijedi zavaravajuée informacije u sluc¢aju kada se
na njih referira; ¢) dugoro¢no ponavljati kljuéne poruke; d) izbjegavati pobijanje mitova/dezinformacija
kroz ugrozavanje vrijednosti i svjetonazora publike (sa druge strane, potvrdivanje tih vrijednosti poveéava
responsivnost na poruke).*

Na kraju, kompanije koje upravljaju drustvenim mrezama posljednjih godina rade na razvoju alata za
otkrivanje dezinformacija i favoriziranje kredibilnih izvora, a u toku pandemije COVID-19 revidiraju politike
koristenja®? i donekle uklanjaju ili ograni¢avaju domet obmanjujuéih poruka. Javni i civilni sektor u
BiH trebali bi raditi na jacanju saradnje sa ovim kompanijama kako bi se osiguralo uklanjanje problemati¢nih
sadrzaja nalokalnim jezicima.®

2 Vidjeti preporuke za zdravstvene institucije: “Framework for Managing the COVID-19 Infodemic: Methods and Results of an Online,
Crowdsourced WHO Technical Consultation”, dostupno na: https://www.jmir.org/2020/6/e19659/.

Npr., u Ujedinjenom Kraljevstvu osnovane su specijalisticke jedinice unutar institucija vlasti koje prate i poduzimaju mjere protiv
laznih vijesti o pandemiji. Vise u: “Government cracks down on spread of false coronavirus information online”, dostupno na: https://
www.gov.uk/government/news/government-cracks-down-on-spread-of-false-coronavirus-information-online.

s Ovaj dio preporuka preuzet je iz Lewandowsky et al. 2012: 122, a one su zasnovane na zaklju¢cima da ponavljanje pogresnih
informacija ojac¢ava vjerovanje u njih, da su jednostavni mitovi kognitivno privla¢niji od komplikovanih argumenata koji ih pobijaju
ida postoji snazna sklonost ka zadrzavanju postojecih stavova, narocito ukoliko su blisko povezani sa vrijednostima pojedinaca.

82 Vidjeti, npr., politike koristenja Twittera “An update on our continuity strategy during COVID-19”, dostupno na: https://blog.twitter.

com/en_us/topics/company/2020/An-update-on-our-continuity-strategy-during-COVID-19.html.

Tako je Raskrinkavanje, organizacija za provjeru ta¢nosti vijesti iz BiH, u julu 2020. uklju¢ena u Facebook mrezu od preko 70

eksternih organizacija koje Facebooku signaliziraju lazne vijesti, a kojima se zatim smanjuje domet. Vise u: “Facebook pokreée

program provjere ¢injenica u BiH sa Raskrinkavanjem”, dostupno na: https://media.ba/bs/vijesti-i-dogadaji-vijesti/facebook-
pokrece-program-provjere-cinjenica-u-bih-sa-raskrinkavanjem.


https://www.jmir.org/2020/6/e19659/
https://www.gov.uk/government/news/government-cracks-down-on-spread-of-false-coronavirus-information-online
https://www.gov.uk/government/news/government-cracks-down-on-spread-of-false-coronavirus-information-online
https://blog.twitter.com/en_us/topics/company/2020/An-update-on-our-continuity-strategy-during-COVID-19.html
https://blog.twitter.com/en_us/topics/company/2020/An-update-on-our-continuity-strategy-during-COVID-19.html
https://media.ba/bs/vijesti-i-dogadaji-vijesti/facebook-pokrece-program-provjere-cinjenica-u-bih-sa-raskrinkavanjem

